
Pubblikazzjoni ta’ applikazzjoni ghar-registrazzjoni ta’ isem skont I-Artikolu 50(2), il-punt (a) tar-
Regolament (UE) Nru 1151/2012 tal-Parlament Ewropew u tal-Kunsill dwar skemi tal-kwalita ghal
prodotti agrikoli u oggetti tal-ikel

(C[2025[459)

Wara din il-pubblikazzjoni, l-awtoritajiet ta’ Stat Membru jew ta’ pajjiz terz, jew persuna fizika jew guridika li jkollha
interess legittimu u li tkun stabbilita jew residenti fpajjiz terz, jistghu jipprezentaw, fkonformita mal-Artikolu 17 tar-
Regolament (UE) 2024/1143 tal-Parlament Ewropew u tal-Kunsill () oppozizzjoni lill-Kummissjoni fi zmien tliet xhur
mid-data ta’ din il-pubblikazzjoni.

DOKUMENT UNIKU
“Savolainen mustikkakukko”
Nru tal-UE: PGI-FI-03222 - 27.3.2024

DOP () IGP (X)

1.  Isem/Ismijiet (tad-DOP jew tal-IGP)

“Savolainen mustikkakukko”

2. Stat Membru jew Pajjiz Terz

II-Finlandja

3. Deskrizzjoni tal-prodott agrikolu jew tal-oggett tal-ikel

3.1.  Tip ta’ prodott (bhal fl-Anness XI)

Klassi 2.3. Hobz, ghagina, kejkijiet, helu, gallettini u prodotti ohra tal-furnara

3.2, Deskrizzjoni tal-prodott li ghalih japplika l-isem (1)

Is-“Savolainen mustikkakukko” hija torta tal-helu b’qoxra doppja li tinhema f'dixx. Din ikollha qoxra tas-segala u mili
tal-mirtill. Il-qoxra tkun maghmula prin¢ipalment mis-segala. 1l-qoxra jkollha toghma helwa u kulur kannella car.
[I-mili jkollu toghma friska u kulur blu skur bi sfumaturi lela. II-mili jkun niedi. II-forma tat-torta tal-helu tvarja
minn tonda ghal rettangolari.

Is-“Savolainen mustikkakukko” hija differenti mit-torti ordinarji tal-bakek minhabba l-istruttura taghha. Peress li din
hija torta b’qoxra doppja, il-bakek jibqghu mmerrqa. Id-dqiq tas-segala u tax-xghir jaghmel il-qoxra tqarmec.
[-mirtill selvagg (Vaccinium myrtillus) li jikber fil-foresta jintuza ghall-mili tat-torta tal-helu.

Il-preparazzjoni tas-“Savolainen mustikkakukko”:

Il-materja prima tal-qoxra: butir jew margerina (inkluz minghajr lattozju), zokkor, dqiq tas-segala, dqiq tax-xghir
(jekk ikun mehtieg biex il-qoxra ssir titfarrak aktar malajr) u trab tal-hami.

Iz-zokkor jizdied max-xaham imrattab u jinhadem sakemm tittella’ r-raghwa, gabel ma tizdied it-tahlita tad-dqiq
(principalment id-dqiq tas-segala) u t-trab tal-hami. Madwar tliet kwarti tal-ghagina li tkun lesta tigi ppressata 1 isfel
fil-qiegh u fit-truf tad-dixx tal-forn.

[I-mili: Mirtill selvagg (Vaccinium myrtillus), dqiq tal-patata (biex il-mili jinzamm niedi, jekk ikun mehtieg) u zokkor
jew zokkor tal-gamm, kif ukoll il-pektina li tizdied bhala sustanza li tghaggad biex il-mili tal-mirtill jinghata
konsistenza li tixbah lill-gamm.

() Ir-Regolament (UE) 2024/1143 tal-Parlament Ewropew u tal-Kunsill tal-11 ta’ April 2024 dwar indikazzjonijiet geografici ghall-inbid,
ix-xorb spirituz u l-prodotti agrikoli, kif ukoll l-ispe¢jalitajiet tradizzjonali garantiti u t-termini tal-kwalitd mhux obbligatorji ghall-
prodotti agrikoli, li jemenda r-Regolamenti (UE) Nru 1308/2013, (UE) 2019/787 u (UE) 2019/1753 u li jhassar ir-Regolament (UE)
Nru 11512012 (GU L, 2024/1143, 23.4.2024, ELL: http://data.europa.eu/eli/reg/2024/1143oj).

Id-dixx jinkesa bl-ghagina u jimtela bil-mirtill. Il-mirtill jista’ jkun shih jew mghaffeg jew jista’ jintuza gamm tal-
mirtill. Id-dqiq tal-patata jista’ jithallat mal-mirtill biex il-mili jinZamm niedi. L-istruttura u l-hlewwa tal-mirtill
jistghu jigu aggustati billi jintuza z-zokkor jew iz-zokkor tal-gamm. Il-wic¢ isir mill-ghagina li jifdal, jew billi din
tinfetah jew billi tigi ppressata 'l isfel bil-mod fuq it-torta sabiex jitghatta I-mirtill. Ladarba l-wic¢ tat-torta tal-helu
jinghalaq u t-truf jigu ppressati 11 isfel biex jaghlqu sew it-torta, il-“mustikkakukko” tinhema fil-forn ftemperatura ta’
170-200 °C ghal madwar 45 sa 60 minuta. Wara li tinhema, il-wic¢ tas-“Savolainen mustikkakukko” jenhtieg li jkun
kannella car.

It-torta tal-helu normalment tigi kkunsmata bhala dezerta jew inkella mal-kafe, flimkien ma’ panna mhabbta jew
gelat tal-vanilla jew kastard.

Huwa possibbli wkoll li jsiru porzjonijiet izghar tat-torta tal-helu, ez. biex tinbiegh jew biex tisserva bhala dezerta
fristorant. Fdan il-kaz, it-torta tal-helu tinhema frecipjent zghir ideali biex tisserva ghal persuna wahda bhala
dezerta. Meta jintuzaw ir-recipjenti zghar individwali, l-ammont ta’ mirtill ikun inqas minn dak li jintuza ghal dixx

kbir.

Id-daqs u l-piz tas-“Savolainen mustikkakukko” jistghu jvarjaw skont il-forma/id-dixx u d-dags tal-porzjon.

Ghalf (ghall-prodotti li joriginaw mill-annimali biss) u materja prima (ghall-prodotti pprocessati biss)

Passi specifici tal-produzzjoni li jridu jsiru fiz-zona geografika ddefinita

Il-passi kollha tal-produzzjoni tas-“Savolainen mustikkakukko” jridu jsiru fiz-zona geografika ddefinita.

Regoli specifici dwar it-tqattigh, it-tahkik, [-imballagg, ecc.

Regoli specifici dwar it-tikkettar

Definizzjoni fil-qosor taz-zona geografika

[z-zona geografika tinkludi r-regjuni tas-Savo ta’ Fuq u tas-Savo t'Isfel.

Rabta maz-zona geografika

L-Indikazzjoni Geografika Protetta “Savolainen mustikkakukko” hija bbazata fuq ir-reputazzjoni tal-prodott bhala
torta tal-helu tradizzjonali tas-Savo. Il-prodott hu kkaratterizzat minn struttura b’qoxra doppja, qoxra maghmula
prin¢ipalment mid-dgiq tas-segala u mili maghmul mill-mirtill selvagg li jingabar mill-foresta (minbarra l-mirtill,
il-mili jista” jkun fih dqiq tal-patata u zokkor jew zokkor tal-gamm). Fejn ikun mehtieg, id-dqiq tax-xghir jista’
jizdied ukoll mal-qoxra biex din titfarrak aktar malajr.

Is-“Savolainen mustikkakukko” tikkombina l-kultura tal-gbir tal-bakek specifika ghaz-zona geografika tas-Savo u
l-uzu varjat tas-segala msejjes fit-tradizzjoni antika tal-agrikoltura “qaccat u ahraq”.

Ghal sekli shah, il-foresti horfija, il-pajsaggi bl-gholjiet, l-ispazji bla sigar fil-foresti u x-xaghri mharbta tas-Savo fejn
jikbru 1-bakek, sawru I-kultura kulinarja taz-zona. Ghal Zmien twil, iz-zoni vasti fi stat naturali tas-Savo servew
bhala Zoni ghall-kacca, ghall-gbir tal-bakek u ghas-sajd, sakemm in-nies tghallmu hila gdida tal-biedja, jigifieri
s-sistema “qaccat u ahraq”. “Kaski” hija art forestali li tigi kklirjata ghall-kultivazzjoni billi titqaccat u tinharaq
il-vegetazzjoni.

Is-“Savolainen mustikkakukko” titqies li hija marbuta mat-tradizzjoni “qac¢at u ahraq” tal-Finlandja tal-Lvant,
ikkaratterizzata mill-uzu estensiv tas-segala. Is-segala, b’'mod partikolari, qabel kienet tintuza b’'mod estensiv fuq art
ikklirjata ghall-kultivazzjoni, minhabba li s-segala primittiva li tixbah l-arbuxelli kienet tipprovdi rendimenti
eccellenti fl-ghelieqi kklirjati ghall-kultivazzjoni.

[I-Finlandja ghandha kuncett imsejjah “id-dritt ta’ kulhadd”.

Permezz tad-“dritt ta’ kulhadd”, wiehed jithalla jigbor il-bakek selvagg u jimrah fil-liberta fin-natura, irrispettivament
ta’ min tkun iz-Zona. B'rizultat ta’ dan, il-kultura tal-gbir tal-bakek selvagg hija hajja u sejra tajjeb fil-Finlandja u
n-nies jafu diversi modi kif juzawhom. Is-“Savolainen mustikkakukko” hija ezempju tajjeb ta’ torta tal-helu mimlija
bil-bakek imsejsa fi tradizzjoni li tmur lura hafna snin.

Ghadd ta’ sorsi jirreferu ghas-“Savolainen mustikkakukko” bhala ikel tradizzjonali mis-Savo. Perezempiju,
il-korporazzjoni tal-ikel u x-xorb Paulig Group, fil-hidma taghha li tikkombina flimkien it-toghmiet u r-regjuni
Finlandizi, asso¢jat it-torta tal-helu “mustikkakukko” mas-Savo ta’ Fuq. FI-1984, is-“Savolainen mustikkakukko”
intghazlet bhala I-platt provingjali ta’ Mikkeli fis-Savo t'Isfel.

Fil-ktieb tat-tisjir ta’ Jaakko Kolmonen dwar il-platti provingjali tal-Finlandja, “Suomen pitdjaruuat” (Vaasa Oy),
tissemma s-“Savolainen mustikkakukko”. Jaakko Kolmonen kien kok celebri, personalita televiziva u espert fil-
produzzjoni tal-ikel tradizzjonali.

Is-“Savolainen mustikkakukko” tissemma wkoll fil-ktieb tat-tisjir ta’ Bertta Résdnen “Savolainen keittokirja”
(Kustannuskiila 1985) u f“Pohjois- ja Eteld-Savon ruokaperinnettd” (Kustannuskiila 1981) dwar it-tradizzjonijiet
kulinari tas-Savo ta’ Fuq u tas-Savo t'Isfel, fil-ktieb tat-tisjir ta’ Sinikka M4éttald u Eila Ollikainen “Hyvvee ja hyvin
parasta” (L-Istitut Vokazzjonali tas-Savo ta’ Fuq 2000), fil-ktieb tat-tisjir “Syémalysti” (Gummerus 2009) u f“Savo la
carte” (2009).

It-torta tal-helu “Savolainen mustikkakukko” tipikament tisserva fdiversi avvenimenti kulturali. Tisserva,
perezempju, f'kafetteriji u ristoranti differenti, l-aktar bhala dezerta, izda tisserva wkoll mal-kafe.

Referenza ghall-pubblikazzjoni tal-Ispecifikazzjoni tal-Prodott

https://www.ruokavirasto.fi/globalassets/elintarvikkeet/elintarvikeala/ainesosat-ja-sisalto/nimisuojatut-tuotteet/hakemus_sa
volainen_mustikkakukko_final.pdf

